
Xustificación para aumentar 
 a prohibición do uso dos móbiles 

 
Normativa:  
A lei de convivencia e participación da comunidade educativa en materia de convivencia 
escolar no artigo 19.4 establece que se prohibe o uso de teléfonos móbiles e outros 
dispositivos electrónicos como mecanismo de comunicación durante os períodos 
lectivos. Excepcionalmente, os centros poderán establecer normas para a correcta 
utilización como ferramenta pedagóxica.  
 
A UNESCO pide no informe GEM 2023 ás escolas de todo o mundo que 
prohiban os móbiles nas aulas.  
 
Problemáticas do uso dos móbiles, baseadas nos diferentes estudos 
de neurocientíficas/os e psiquiatras e que teñen influencia na escola:  
 Afectan gravemente ao desenvolvemento neuronal de nenos/as e 
da mocidade.  
 Diminúen a capacidade de atención, concentración, aprendizaxe e 
ocasionan impulsividade. Tamén diminúen a comprensión lectora e a 
capacidade de espera.  
 Nas escolas é fonte de problemas e conflitos debido á captación de 
imaxes e gravacións e a súa posible posterior difusión que pode dar 
orixe a situacións de acoso escolar. Atopámonos cunha situación de 
desprotección e de falta de garantía de intimidade do noso alumnado.  
 Amósanse datos sobre o aumento de problemas de saúde mental 
nos adolescentes, perda de habilidades para afrontar a vida e un 
aumento significativo de condutas suicidas. Estase dando un aumento 
significativo de apertura de protocolos de actuación de condutas 
suicidas por parte dos Departamentos de Orientación.  
 
 Ademais, no noso centro constatamos que o alumnado ás veces 
trata de resolver os problemas que ocorren na clase ou no centro con 
chamadas inmediatas e directas aos pais/nais, sen pasar por canles do 
centro e complicando as situacións. 
 
Beneficios de eliminar o móbil no noso centro educativo:  
 Aumento do rendemento académico, da capacidade de atención, aprendizaxe e 
motivación do noso alumnado.  
 Incremento da interacción social e do movemento.  
 Desenvolvemento das habilidades sociais e da empatía.  
 Redución de conflitos derivado da captación de imaxes e gravacións.  
 Prevención de situacións de acoso escolar.  
 Coherencia coas familias que optan por pospoñer o uso dos móbiles até os 16 
anos, idade recomendada.  
 Redución do tempo que o noso alumnado estará co móbil ao longo do día. 
 
 
 

 
NON SE PRETENDE 
DEMONIZAR O USO 
DO MÓBIL, SENÓN 
LIMITAR A SÚA 
UTILIZACIÓN NO 
CENTRO PARA 
MELLORAR A 
CALIDADE 
EDUCATIVA, AS 
RELACIÓNS 
SOCIAIS E A 
CONVIVENCIA NO 
CENTRO.  
 
CONSIDÉRASE QUE 
É UN DISPOSITIVO 
CON MÚLTIPLES 
FUNCIONALIDADES 
POSITIVAS.  

OUTROS ARGUMENTOS:  
 Múltiples problemáticas que derivan no deterioro da convivencia no centro que van 
en aumento (mal uso de redes sociais, fotos en aula, whatsap en tempos de clase e 
recreos, chamadas e whatsaps con familias en momentos inoportunos, dificultades para 
que entreguen o móbil cando se usa mal...) e tamén en problemas académicos (falta de 
atención e concentración) 
 En bastantes institutos de Galicia estase a tomar a medida, en principio con bos 
resultado. E a Consellería de educación parece que está plantexando tomar a mesma 
medida. 


